Հ Ի Մ Ն Ա Վ Ո Ր Ո Ւ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2023  ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը (նպատակը).
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին որոշման նախագծի փոփոխությունը բխում է  մինչև 2023 թվականի սեպտեմբերի 19-ն Հայաստանի Հանրապետության նախնական (արհեստագործական), միջին մասնագիտական կրթական ծրագրեր իրականացնող ուսումնական հաստատությունների վճարովի ուսուցման համակարգում ընդգրկված Լեռնային Ղարաբաղից բռնի տեղահանված ընտանիքների ուսանողների 2023-2024 ուսումնական տարվա ուսման վարձի  փոխհատուցման, ինչպես նաև մարզերում գործող նախնական և միջին մասնագիտական կրթության  ուսումնական հաստատությունների սովորողների և մանկավարժական աշխատողների տրանսպորտային ծախսերի փոխհատուցման անհրաժեշտությունից:

Ընթացիկ իրավիճակը և խնդիրները.
«Հայաստանի Հանրապետության նախնական (արհեստագործական), միջին, բարձրագույն և հետբուհական մասնագիտական կրթական ծրագրեր իրականացնող ուսումնական հաստատությունների վճարովի համակարգում մինչև 2023 թվականի սեպտեմբերի 19-ն ընդգրկված Լեռնային Ղարաբաղի սովորողների ուսման վարձի փոխհատուցման տրամադրման կարգը հաստատելու մասին» Հայաստանի Հանրապետության կառավարության 2023թ. դեկտեմբերի 23-ի թիվ 2291-Լ որոշման  համաձայն, նախարարությունը ՀՀ նախնական և միջին մասնագիտական ուսումնական հաստատություններից իրականացրել է տեղեկատվության հավաքագրման աշխատանքներ՝ մինչև 2023 թվականի սեպտեմբերի 19-ն Հայաստանի Հանրապետության նախնական (արհեստագործական), միջին մասնագիտական կրթական ծրագրեր իրականացնող ուսումնական հաստատությունների վճարովի ուսուցման համակարգում ընդգրկված Լեռնային Ղարաբաղից բռնի տեղահանված ընտանիքի անդամ հանդիսացող ուսանողների մասով։ 2023 թվականի սեպտեմբերի 19-ից Լեռնային Ղարաբաղի շուրջ ստեղծված իրավիճակով պայմանավորված վերոնշյալ ուսանողները փաստացի զրկվել են   ուսման վարձի փոխհատուցման տրամադրման  հնարավորությունից, որոնք չեն հանդիսանում  պետական կրթաթոշակային ծրագրի շահառու (ՀՀ կառավարության 2023 թվականի հոկտեմբերի 12-ի N 1762-Լ որոշում): Այս խմբի ուսանողների համար կա ուսման շարունակության հետ կապված ֆինանսական աջակցության խնդիր: 2024 թվականի ապրիլի 16-ի դրությամբ նախարարությունում հավաքագրվել է շուրջ 35 ուսանողի  վերաբերյալ տեղեկատվություն, որոնց 2023-2024 ուսումնական տարվա ուսման վարձի փոխհատուցման գումարի չափը կազմում է` 9133.0 հազար դրամ /հաշվարկը կցվում է/: 
Նախագծով ներկայացվող 1045 «Նախնական (արհեստագործական) և միջին մասնագիտական կրթություն» բյուջետային ծրագրի 12009 «Մարզերում գործող նախնական և միջին մասնագիտական կրթության  ուսումնական հաստատությունների սովորողների և մանկավարժական աշխատողների տրանսպորտային ծախսերի փոխհատուցում» միջոցառման ֆինանսական ցուցանիշների փոփոխությունը պայմանավորված է կազմակերպությունների կողմից ներկայացված տեղեկատվության ամփոփման արդյունքում, ինչը հնարավոր չէր ներկայացնել բյուջետային քննարկումների ժամանակ /հաշվարկը կցվում է/:
  Կարգավորման նպատակը և բնույթը.
[bookmark: _GoBack]Առկա խնդրին լուծում տալու նպատակով նախարարությունն առաջարկում է ՀՀ կառավարության 2023 թվականի դեկտեմբերի 28-ի N 2323-Ն որոշման մեջ ՀՀ ԿԳՄՍ նախարարության ընդհանուր հատկացումների, մասնավորապես՝ 1045 «Նախնական (արհեստագործական) և միջին մասնագիտական կրթություն» ծրագրի  12004 «Միջին մասնագիտական կրթության գծով ուսանողական նպաստների տրամադրում» միջոցառումից 371835.9 հազար դրամ կատարել վերաբաշխում /միջոցառման ոչ ֆինանսական ցուցանիշների փոփոխությունը և դրա հետևանքով առաջացած տնտեսումը պայմանավորված է ուսանողների միջին թվի նվազման հետ/, որի նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի լինի և վերաբաշխված 9133.0 հազար դրամը տրամադրել 2023/2024 ուսումնական տարվա ուսման վարձի փոխհատուցում տրամադրել, մինչև 2023 թվականի սեպտեմբերի 19-ն Հայաստանի Հանրապետության նախնական (արհեստագործական), միջին մասնագիտական կրթական ծրագրեր իրականացնող ուսումնական հաստատությունների վճարովի ուսուցման համակարգում ընդգրկված Լեռնային Ղարաբաղից բռնի տեղահանված ընտանիքի անդամ հանդիսացող ուսանողներին /վերաբաշխված գումարը նվիրաբերության պայմանագրերի հիման վրա հատկացվելու է համապատասխան ուսումնական հաստատություններին/, իսկ 362702.9 հազար դրամը տրամադրել 12009 «Մարզերում գործող նախնական և միջին մասնագիտական կրթության ուսումնական հաստատությունների սովորողների և մանկավարժական աշխատողների տրանսպորտային ծախսերի փոխհատուցում» միջոցառմանը, քանի որ ՀՀ կրթության, գիտության, մշակույթի և սպորտի նախարարի (այսուհետ՝ Նախարար) 12.12.2023թ. «Նախնական մասնագիտական (արհեստագործական) և միջին մասնագիտական կրթություն իրականացնող պետական ուսումնական հաստատությունների ուսանողներին և մանկավարժական աշխատողներին տրանսպորտային ծառայությունների դիմաց փոխհատուցելու կարգը հաստատելու մասին» N 147-Ն հրամանի 2-րդ կետի համաձայն՝ «Հրամանն ուժի մեջ է մտնում 2024 թվականի հունվարի 1-ից» և «Հայաստանի Հանրապետության 2024 թվականի պետական բյուջեի մասին» օրենքում, Հայաստանի Հանրապետության կառավարության 2023 թվականի դեկտեմբերի 28-ի № 2323-Ն որոշման հավելվածներում «12009. Մարզերում գործող նախնական և միջին մասնագիտական կրթության ուսումնական հաստատությունների սովորողների և մանկավարժական աշխատողների տրանսպորտային ծախսերի փոխհատուցում» միջոցառման գումարը նախատեսված է 1-ին եռամսյակից: 
Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի նախարարության,  աշխատակիցները: 
  Իրավական ակտի կիրարկման դեպքում ակնկալվող արդյունքը.
Մինչև 2023 թվականի սեպտեմբերի 19-ն Հայաստանի Հանրապետության նախնական (արհեստագործական), միջին մասնագիտական կրթական ծրագրեր իրականացնող ուսումնական հաստատությունների վճարովի ուսուցման համակարգում ընդգրկված Լեռնային Ղարաբաղից բռնի տեղահանված ընտանիքների ուսանողների 2023/2024 ուսումնական տարվա ուսման վարձի փոխհատուցումն է և 1045 «Նախնական (արհեստագործական) և միջին մասնագիտական կրթություն» բյուջետային ծրագրի 12009 «Մարզերում գործող նախնական և միջին մասնագիտական կրթության ուսումնական հաստատությունների սովորողների և մանկավարժական աշխատողների տրանսպորտային ծախսերի փոխհատուցում» միջոցառման շահառուներին հնարավոր կլինի փոխհատուցում տրամադրել: 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի: 
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
 Նախագիծը բխում է ՀՀ կառավարության 18.08.2021 թվականի N 1363-Ա որոշմամբ հաստատված ՀՀ կառավարության 2021-2026 թթ. Ծրագրի «4.Մարդկային կապիտալի զարգացում» բաժնի «4.3.Կրթություն» ենթաբաժնի նախնական (արհեստագործական) և միջին մասնագիտական կրթության պարբերության 3-րդ ենթակետ, որով նախաեսվում է՝ «հաստատությունների կառավարման նոր մոդելների փորձարկում և ներդրում՝ հիմնված պետական-մասնավոր համագործակցության վրա և բարձրացնելով համակարգի արդյունավետությունը»:                                              
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

 Այլ տեղեկություններ.
     Չկան:
